
سه‌رنج:
ئه‌م وتاره‌ له‌ فێستیڤاڵی نێوده‌وڵه‌تیی )مه‌ولانا خالیدی نه‌قشبه‌ندی(دا خوێندرایه‌وه‌، كــــــه‌ له‌ ڕۆژانی )27 - 

2009/4/29( له‌ شاری سلێمانی سازكرابوو.

ڕووناكبیرێكی نوێمه‌ولانا خالید
 بۆ سه‌رده‌مێكی نوێ

محه‌مه‌د حه‌مه‌ باقی

به‌شی یه‌كه‌م
ل���ه‌م���ه‌وب���ه‌ر، وات������ه‌: ساڵی  دووس������ه‌د س����اڵ‌ 
شه‌یدای  ه���ه‌ڵ���وه‌داو  خ��وێ��ن��ده‌وارێ��ك��ی  )1809ز(، 
مه‌ترسیی‌و  بێگوێدانه‌  خۆپێگه‌یاندن،  زان��ی��اری��ی‌و 
چاوقایمانه‌  نادیده‌،  دوورو  ڕێگه‌یه‌كی  چه‌ڵه‌مه‌كانی 
ب��ه‌ڕێ ك��ه‌وت‌و دوای ڕێكردنی  له‌ ش���اره‌زووره‌وه‌ 
ماوه‌ی نزیكه‌ی ساڵێك)1(، له‌به‌ره‌به‌یانی ڕۆژی )26ی 
ذی الحجه‌ی 1224ه-1810/2/1ز(دا)2(، گه‌یشته‌ به‌ر 
ده‌هله‌وی  شاعه‌بدوڵڵای  خانه‌قاكه‌ی  ده‌روازه‌ی 
دوای حه‌سانه‌وه‌ی  هیندستان‌و  له‌  )1745-1824ز( 
به‌قوتابی  ك��رد  داوای  خ��ان��ه‌ق��اك��ه‌دا،  ژوورێ��ك��ی  ل��ه‌ 
له‌  داوای  سه‌رچڵانه‌،  پێشه‌كی‌و  به‌ڵام  وه‌ربگیرێ، 

تكایه‌م   )3( ئه‌م  ئه‌گه‌ر  كه‌  ك��ردووه‌،  مامۆستاكه‌ی 
په‌سه‌ند نه‌كه‌ن، ئه‌وه‌ نیشانه‌ی ئه‌وه‌یه‌ كه‌ به‌قوتابیم 

وه‌رناگرن:
)مه‌ولانا خالید(م  به‌  كه‌  به‌و هۆیه‌وه‌  یه‌كه‌میان: 
بانگ ده‌كه‌ن، ده‌بێ نازناوی )مه‌ولانا(م لێ داماڵن‌و 

هه‌ر به‌)خالید( بانگم بكه‌ن.
ده‌سته‌ی  خۆراكی  له‌گه‌ڵ‌  خۆراكم  دووه‌م��ی��ان: 
خزمه‌تگوزاران‌و نۆكه‌رانی خانه‌قاكه‌دا بێ‌و به‌چاوی 

له‌وان جیاوازتر سه‌یرم نه‌كرێ.
سێیه‌م: به‌پاكه‌وانی خانه‌قاكه‌ ڕابگیرێم‌و ئاوكێشیی 

)سه‌قایی( خانه‌قاكه‌ش به‌ئه‌ستۆی من بسپێرن)3(.
به‌ڵام له‌ یادمان بێ، ئه‌و كاته‌ی )خالید( گه‌یوه‌ته‌ 

فێستیڤاڵی نێوده‌وڵه‌تیی )مه‌ولانا خالیدی نه‌قشبه‌ندی(

 )30( ده‌نایه‌  پێی  ته‌مه‌نی  ت��ازه‌  هێشتا  هیندستان، 
ساڵیی‌و نازناوی )مه‌ولانا(ش، بۆ ئه‌و ته‌مه‌نه‌ كورته‌، 
پله‌وپایه‌ی  ڕه‌وشت‌و  ده‌بێ  كه‌  لێڕامانه‌،  جێی  زۆر 
ته‌مه‌نی  زانیاریی‌و كۆمه‌ڵایه‌تیی )خالید(، زۆر پێش 
كه‌وتبێ. بۆیه‌ به‌زوویه‌كی زووه‌وه‌ ئه‌و نازناوه‌ی لای 
خه‌ڵكه‌وه‌ پێ ڕه‌وا بینراوه‌. له‌م ڕووه‌وه‌ )مه‌لا حامیدی 
له‌باره‌ی  خۆیدا  یادداشته‌كانی  له‌  كاتب-بێسارانی( 
)خالید(ه‌وه‌ ده‌ڵێ: مه‌ولانا خالید بۆ ئه‌وه‌ی به‌ئاواتی 
ده‌ستبه‌رداری  بگات،  هیندستان  س��ه‌ف��ه‌ره‌ی  ئ��ه‌م 
لێره‌دا  ب��ووه‌)4(.. كه‌  دارایی خۆی  پله‌وپایه‌و  هه‌موو 

ده‌پرسین: كام پله‌وپایه‌و دارایی؟!
بۆ وه‌ڵامی ئه‌م پرسیاره‌، هه‌ر یادداشته‌كانی )مه‌لا 
حامید( وه‌ڵام ده‌داته‌وه‌و له‌چه‌ند جێگه‌یه‌كدا، جگه‌ له‌ 
نازناوی )مه‌ولانا(، نازناوی )سه‌رخێل(یشی له‌گه‌ڵدا 
به‌كارده‌هێنێ)5(.. كه‌ دیاره‌ مه‌به‌ستی له‌ )سه‌رخێڵ‌(، 
له‌  )میكاییل(  خۆی  تیره‌كه‌ی  سه‌رخێڵی  هه‌ر  ده‌بێ 

هۆزی )جاف( بێ.
ده‌بێ  خالید،  مه‌ولانا  )دارای��ی(  له‌  مه‌به‌ستیشی 
یه‌كه‌مین  به‌رله‌وه‌ی  یادبێ، كه‌ مه‌ولانا  له‌  ئه‌وه‌مان 
س��ه‌ف��ه‌ری ب��ۆ )ح���ه‌ج( ب��ك��ات، م���اوه‌ی )8( س��اڵ‌ له‌ 
عه‌بدولكه‌ریمی  شێخ  خ��ۆی:  مامۆستاكه‌ی  جێی 
به‌رزنجه‌یی، له‌ مزگه‌وتی ئه‌وڕه‌حمان پاشای بابان 
سلێمانی،  )سه‌رچیمه‌ن(ی  گه‌ڕه‌كی  له‌  )؟-1813(، 
مامۆستایه‌تی كردووه‌، كه‌ داهاتی ئه‌م كاره‌ی، به‌شی 
ئه‌وه‌ ناكات پاشه‌كه‌وتی زۆری لێ بكه‌وێته‌وه‌، كه‌چی 
)مه‌لا حامید( ئه‌وه‌ ده‌گێڕێته‌وه‌، كه‌ )مه‌ولانا( بۆ ئه‌م 
دوو  خ��ۆی‌و  بۆ  ئه‌سپ   )3( هیندستان،  سه‌فه‌ره‌ی 
هاوسه‌فه‌ره‌كه‌ی‌و بڕی )3,000( سێ هه‌زار قرۆشی 
گیرفانی خۆی پێ بووه‌و ئه‌مانه‌ی بۆ ئه‌م سه‌فه‌ره‌ 
 )3000( ب��ڕی  بێگومان  ك��ه‌  ك�����ردووه‌)6(.  ت��ه‌رخ��ان 
سه‌رمایه‌یه‌كی  ڕۆژه‌دا،  ل��ه‌و  ق��رۆش،  ه��ه‌زار  سێ 
بێ‌و  ب��ن��ه‌م��اڵ��ه‌ك��ه‌ی��ان  پ��اش��ه‌ك��ه‌وت��ی  ده‌ب���ێ  زۆره‌و 
ئاماده‌كردبێ،  )م��ه‌ولان��ا(ی��ان  س��ه‌ف��ه‌ره‌ی  ئ��ه‌م  ب��ۆ 
به‌ته‌نگ  خ��وێ��ن��ده‌وارب��وون‌و  بنه‌ماڵه‌كه‌یان  چونكه‌ 
بوون.  مه‌ولاناوه‌  باڵاتری  خوێندنی  داخوازییه‌كانی 
هه‌رچه‌نده‌ له‌ زۆرینه‌ی ئه‌و سه‌رچاوانه‌ی سه‌باره‌ت 

نووسیوه‌،  ئاگادارییان  خالید(  )مه‌ولانا  به‌بنه‌ماڵه‌ی 
بنه‌چه‌ی  كه‌  ده‌ك��ه‌ن،  ب��ه‌وه‌  ئاماژه‌  هه‌ر  هه‌موویان 
كام  ده‌چنه‌وه‌ سه‌ر  په‌روه‌ربوون‌و  ئایین  )مه‌ولانا(، 
خه‌لیفه‌وچی‌و.. چی..، به‌ڵام له‌مه‌ڕ خوێنده‌واربوونی 
له‌مه‌ڕ  به‌تایبه‌تیش  به‌گشتی‌و  مه‌ولاناوه‌  بنه‌ماڵه‌ی 
)مه‌لا  یادداشته‌كانی  له‌  جگه‌  م��ه‌ولان��ا(وه‌،  )باوكی 
ح��ام��ی��د(، ل��ه‌ ه��ی��چ س��ه‌رچ��اوه‌ی��ه‌ك��ی ت����ردا، باسی 
خوێنده‌واربوونی باوكی مه‌ولانا نه‌كراوه‌، به‌ڵام )مه‌لا 
حامید( ده‌گێڕێته‌وه‌: ئه‌و كاته‌ی مه‌ولانا به‌منداڵیی بۆ 
به‌ر خوێندن نراوه‌و مامۆستاكه‌ی سوره‌تی )فه‌تح(
مریشكه‌  ده‌ڵێن:  قۆناغه‌  به‌و  ته‌واوكردووه‌‌و  پێ  ی 
ب��اوب��ووه‌، ئیتر ده‌ب��ێ ئه‌و  ئ��ه‌و كاته‌ش وا  ڕه‌ش��ه‌و 
منداڵه‌، مریشكێكی ڕه‌ش به‌دیاری بۆ مامۆستاكه‌ی 
ببات‌و مامۆستاكه‌یشی ئه‌مه‌ی به‌ده‌میی به‌ مه‌ولانا 
ڕاگه‌یاندووه‌، مه‌ولاناش به‌مامۆستاكه‌ی وتووه‌: من 
له‌ ڕووم نایه‌ت ئه‌مجۆره‌ داوایانه‌ به‌باوكم بگه‌یه‌نم، 
به‌  خۆی  تا  ك��ردووه‌،  مامۆستاكه‌ی  له‌  تكای  بۆیه‌ 
)نووسین( ئه‌م داوایه‌ بۆ باوكی مه‌ولانا بنووسێ‌و 
له‌  نامه‌كه‌وه‌،  خوێندنه‌وه‌ی  ڕێگه‌ی  له‌  باوكیشی 
له‌مه‌وه‌  گ��ه‌ی��ش��ت��ووه‌)7(..  مامۆستاكه‌ی  داخ��وازی��ی 
خوێنده‌واربوون‌و  مه‌ولانا  بنه‌ماڵه‌ی  كه‌  تێده‌گه‌ین 
په‌رۆشی پێگه‌یاندنی مه‌ولانا بوون. هه‌رچه‌نده‌ ئه‌م 
سه‌فه‌ره‌ی مه‌ولانا بۆ هیندستان، له‌و ڕۆژه‌دا‌و له‌و 
ته‌مه‌نه‌ كورته‌دا، له‌و جۆره‌ گه‌ڕان‌و سه‌ردانه‌ ئاساییانه‌ 
كوردستان،  سه‌رده‌مه‌ی  ئه‌و  فه‌قێكانی  كه‌  نه‌بووه‌، 
كردوویانه‌.  كوردستاندا  قه‌ڵه‌مڕه‌وی  له‌  ته‌نیا  هه‌ر 
بۆیه‌ ئه‌م سه‌فه‌ره‌ی مه‌ولانا بۆ هیندستان، بۆ ئه‌و 
مه‌ترسییه‌كان  پڕ  ده‌گمه‌ن‌و  له‌سه‌فه‌ره‌  ڕۆژگ��اره‌، 
خالیدی  م��ه‌ولان��ا  وه‌ك  كه‌سێكی  ب��ۆ  ب��ه‌ڵام  ب���ووه‌، 
سه‌ر پڕ له‌ س��ه‌وداو به‌رنامه‌و خه‌ونی گ��ه‌وره‌، كه‌ 
نه‌ك هه‌ر خوێندنگه‌و كتێبخانه‌و زانیارییه‌كانی ئه‌و 
ڕۆژگاره‌، تینوێتیان نه‌شكاندووه‌، به‌ڵكو وه‌ك خۆی 
)مه‌ككه‌(و  وه‌ك  پیرۆزه‌كانی  ته‌نانه‌ت شوێنه‌  ده‌ڵێ: 

)مه‌دینه‌(ش، گرێی دڵی ئه‌ویان نه‌كردۆته‌وه‌)8(:
در شام و مكه‌ ات گره‌ از كار وانشد

من بعد صبح راه‌ بره‌ هند و شام كن)9(

كه‌ ئه‌م ڕۆحه‌ بێ ئۆقره‌و نائارام‌و دانه‌ساكاوه‌، 
به‌رامبه‌ر ئه‌و واقیعه‌ زامدارو چه‌قبه‌ستووه‌، هه‌مان 
حه‌لــــــــلاج  نه‌بووه‌كه‌ی  ده‌سته‌مۆ  یاخی‌و  ڕۆح��ه‌ 
له‌  )858 -922ز(مان به‌یاد دێنێته‌وه‌و ئه‌ویش هه‌ر 

باره‌ی ڕۆحه‌ یاخیبووه‌كه‌ی خۆیه‌وه‌ ده‌ڵێ:
نه‌  جویم  مكه‌  نه‌  بمیرم،  می‌  صلیب  مذهب  به‌ 

مدینه‌)10(
مامۆستا  ئ���ه‌و  ه���ه‌م���ان  ل����ه‌وه‌دای����ه‌  س���ه‌م���ه‌ره‌ 
)ش��اع��ه‌ب��دوڵاڵ�ی ده‌ه���ل���ه‌وی(ی���ه‌ی، ك��ه‌ م��ه‌ولان��ا له‌ 
سه‌ره‌تای چوونیدا بۆ خزمه‌تی له‌ هیندستان، تكای 
لێكردبوو نازناوی )مه‌ولانا(ی لێ دابماڵێ، تا به‌هۆی 
هه‌ر  بكه‌ن‌و  لێ  چ��اوی  تریش  خه‌ڵكانی  ئ���ه‌وه‌وه‌، 
به‌)خالید(ی بانگ بكه‌ن، كه‌چی هه‌ر ئه‌م مامۆستایه‌، 
خزمه‌تیدا  له‌  )خالید(  كه‌  مانگ،   )3( ساڵێك‌و  دوای 
ق��وت��اب��ی ب���ووه‌و زان��ی��اری��ی��ه‌ك��ان��ی خ��ان��ه‌ق��اك��ه‌ی پێ 
)خالید( ئیجازه‌نامه‌كه‌ی  له‌سه‌ره‌تای  ته‌واوكردووه‌، 
دا، ئاوا ده‌نووسێ: بعد حمد وصلوات، فقیر عبدالله‌ 
كه‌  نماید  می‌  الله‌-گزارش  مجددی‌-عفی  نقشبندی 
سرآمد علمای دین و گزیده‌  طالبان راه‌ حق الیقین: 
حضرت مولانا خالد- سلمه‌ الله تعالی‌- برای طریقه‌و 
نقشبندی، از ملك كردستان ترد این فقیر رسید)11(..

عه‌بدوڵڵای  س���ه‌ڵاوات،  س��وپ��اس‌و  دوای  وات��ه‌: 
كه‌  ڕاده‌گه‌یه‌نێ،  موجه‌دیدی،  نه‌قشبه‌ندی  ه��ه‌ژاری 
سه‌رباشقه‌ی زانایانی ئایین‌و هه‌ڵبژارده‌ی خوازیارانی 
ڕێگه‌ی ڕاستیی‌و دڵنیایی: حه‌زره‌تی مه‌ولانا خالید، 
خاكی  له‌  نه‌قشبه‌ندی،  ته‌ریقه‌تی  به‌ده‌ستهێنانی  بۆ 

كوردستانه‌وه‌ بۆ لای ئه‌م هه‌ژاره‌ هات..
نازناوی  ل���ه‌وه‌ی  جگه‌  ده‌ده‌ی���ن  س��ه‌رن��ج  وه‌ك 
ده‌لكێنێته‌وه‌،  )خ���ال���ی���د(ه‌وه‌  ب��ه‌ن��اوی  )م���ه‌ولان���ا(، 
ئایین‌و  زانایانی  )ح��ه‌زره‌ت(. سه‌رباشقه‌ی  نازناوی 
ده‌كات..  زی��اد  خالید(  )م��ه‌ولان��ا  به‌  ه��ه‌ڵ��ب��ژارده‌-ش 
كه‌سێكی  ل��ه‌لای��ه‌ن  بینینه‌،  شیاو  پێ  دی��اره‌ئ��ه‌م  كه‌ 
مه‌ولانا  هوشیاره‌ی  ن���اودارو  مامۆستا  ئ��ه‌م  وه‌ك 
خالیده‌وه‌، هه‌روا له‌ خۆڕا نه‌هاتووه‌، به‌ڵكو له‌ ئاكامی 
هه‌ڵسه‌نگاندنی سه‌رومڕی ئاكارو دانایی‌و لێهاتوویی 

)مه‌ولانا خالید(ه‌وه‌ سه‌رچاوه‌ی گرتووه‌.
هه‌ر له‌ پاڵ‌ ئه‌م ڕێزلێنانه‌ی كه‌سایه‌تی )مه‌ولانا(
واته‌:  خالید،  م��ه‌ولان��ا  به‌نیشتمانی  ئ��ام��اژه‌ش  دا، 
مه‌ولانا  حه‌زره‌تی  ده‌نووسێ:  ده‌كات‌و  كوردستان 
له‌  نه‌قشبه‌ندی،  ته‌ریقه‌تی  به‌ده‌ستهێنانی  بۆ  خالید، 
هات..  ه��ه‌ژاره‌  ئه‌م  بۆ لای  )كوردستان(ه‌وه‌  خاكی 
كه‌ ناوی خاكی )كوردستان(یش له‌م ئیجازه‌نامه‌یه‌دا، 
حه‌سره‌ته‌  ت���اس���ه‌و  س����ۆزو  ئ���ه‌و  ئ��ه‌ن��ج��ام��ی  ل���ه‌ 
مه‌ولانا  كه‌  به‌دیكراوه‌،  مه‌ولاناوه‌  فرمێسكاوییانه‌ی 
ل��ه‌ م���اوه‌ی ئ��ه‌و س���اڵ‌‌و س��ێ م��ان��گ داب��ڕان��ه‌ی��دا له‌ 
كوردستان، وه‌ك دڵدارێك بۆ كوردستان ده‌نواڕێ، 
كه‌ لێی دابڕاوه‌‌و بێ په‌روا له‌كۆڕو كۆبوونه‌وه‌كانی 
شیعری  ده‌ك��ات‌و  باسی  هیندستاندا،  خانه‌قاكه‌ی 
بۆ  ده‌ن��وس��ێ‌و  نیشتمانه‌وه‌  ب��ه‌ی��ادی  فرمێسكاویی 

شیعر دۆستانی ناو خانه‌قاكه‌ی ده‌خوێنێته‌وه‌.
دی��س��ان ه���ه‌ر ش��اع��ه‌ب��دوڵاڵ�ی ده‌ه���ل���ه‌وی، له‌ 
سێ  ساڵ‌‌و  ماوه‌ی  ئه‌و  هه‌ڵسه‌نگاندنی  ئه‌زموون‌و 
مانگه‌ی، كه‌ مه‌ولانا له‌ خانه‌قاكه‌یدا بووه‌، به‌جۆرێك 
دڵبه‌سته‌و هۆگری ڕه‌وشت‌و لێزانیی )مه‌ولانا( بووه‌، 
)كوردستان(  بۆ  گه‌ڕانه‌وه‌ی  بڕیاری  مه‌ولانا  كاتێ 
ده‌دات، شاعه‌بدوڵڵا داده‌خورپێ‌و چه‌ندان جار تكای 
ته‌نانه‌ت  بیهێڵێته‌وه‌..  تا لای خۆی  لێده‌كات،  زۆری 
نوێنه‌ری  جێگرو  بیكاته‌  ل��ێ��ده‌ك��ات  ئ���ه‌وه‌ی  تكای 
نیشتمان  لای  ه��ه‌ر  دڵ��ی  م��ه‌ولان��ا  ب��ه‌ڵام  خۆیشی، 
ده‌بێ‌و ناتوانێ خۆی ڕازی بكات‌و بمێنێته‌وه‌.. كه‌چی 
به‌بیانووی  نابێ‌و  ده‌ستبه‌رداری  هه‌ر  شاعه‌بدوڵڵا 
ڕێزلێنان  بۆ  قۆناغه‌ڕێیه‌ك،  تا  كه‌  به‌ڕێكردنییه‌وه‌، 
هه‌ر  ڕێگه‌شه‌وه‌،  به‌ده‌م  ب��ه‌رده‌وام  چووه‌،  له‌گه‌ڵیدا 

تكای گه‌ڕانه‌وه‌ی لێكردووه‌)12(.

)مه‌ولانا(ش  گ��ه‌ڕان��ه‌وه‌ی  دوای  له‌مانه‌و  جگه‌ 
ئه‌م  دوورك��ه‌وت��ن��ه‌وه‌ی  یه‌كتر  له‌  كوردستان‌و  بۆ 
قوتابی‌و مامۆستایه‌، شاعه‌بدوڵڵا نامه‌ش‌و ده‌نگیشی 
له‌ )مه‌ولانا( دانه‌بڕیوه‌و هه‌تا له‌ ژیاندابوون، نامه‌ی 

گه‌رم‌و به‌سۆز له‌ نێوانیاندا بووه‌)13(.

په‌راوێزه‌كان:
بیان أحوال مناقب حضرت مولانا خالد ضیا‌ءالدین و  المشتاقین، در  1. بیسارانی، ملا حامد، ریاض 
حضرت شیخ عثمان سراج الدین. به‌ تصحیح ومقدمه وجواشی وتعلیقات: أبوبكر سپهرالدین، چاپ أول 

1386ش، ص113.
2. هه‌مان سه‌رچاوه‌ی ناوبراو، ص112.
3. هه‌مان سه‌رچاوه‌ی ناوبراو، ص 114.
4. هه‌مان سه‌رچاوه‌ی ناوبراو، ص 113.
5. هه‌مان سه‌رچاوه‌ی ناوبراو، ص 111.

6. هه‌مان سه‌رچاوه‌ی پێشوو.

7. هه‌مان سه‌رچاوه‌ی پێشوو.
8. موده‌ڕیس، مه‌لا عه‌بدولكه‌ریم، یادی مه‌ردان، به‌رگی یه‌كه‌م، كۆڕی زانیاری كورد،

 به‌غدا 1979، ل 553.
9. هه‌مان سه‌رچاوه‌ی پێشوو، ل 553.

10.بیژن إلهی، أشعار حلاج، تهران 1354س، ص 70.
11.ملا حامد كاتب، ریاض المشتاقین، ص 129.

12. هه‌مان سه‌رچاوه‌ی پێشوو. ل32.
13.حكمت عبدالمجید سیفی‌ لاهور، مكاتیب شریفه‌ )حضرت شاه‌ غلام علی‌ دهلوی، استانبول- تركیا، 

1992، صص: 43، 54، 229.

سه‌رنج:
ئه‌م كتێبه‌ بریتییه‌ له‌ نامه‌كانی شاعه‌بدوڵڵای ده‌هله‌وی.

